
 გლობალური დათბობის ფონზე აღინიშნება კლიმატის ექსტრემალური მოვლენების 

(გვალვები, თავსმა ნალექები, ძლიერი ქარი, ყინვები და სხვა) სიხშირის, ხანგრძლივობის და 

ინტენსივობის გაზრდა, რაც უდავოა სერიოზულ გავლენას ახდენს გარემოსა და 

საზოგდოებაზე. ამიტომ კლიმატის ექსტრემალური მოვლენების კვლევას ძალიან დიდი 

მნიშვნელობა ენიჭება მსოფლიოში. სწორედ ამიტომაც კლიმატის ცვლილების 

სამთავრობოთშორისო კომისიის მონიტორინგისა და ინდექსაციის ექსპერტთა ჯგუფის მიერ 

შემუშავებული იქნა კლიმატის ცვლილების 27 ძირითადი ინდექსი, რომელიც ასახავს 

კლიმატური მოვლენების ექსტრემალურ გადახრებს. სხვადასხვა ქვეყნების მიერ ხდება ამ 

კლიმატის ცვლილების ინდექსების შესწავლა, რაც ძალზე მნიშვნელოვანია როგორც 

თვითეული ქვეყნის ასევე ფართო რეგიონებისა და მთლიანად მსოფლიოს მასშტაბით 

განზოგადოებისათვის და შედარებითი ანალიზისათვის. ამ ინდექსებს განეკუთვნება ცივი, 

ყინვიანი და ცხელი დღეები, ტროპიკული ღამეები, ნალექიანი და უნალექო დღეები და სხვა.  

ჩვენს მიერ დაწყებულია ამ ინდექსების შესწავლა საქართველოს ტერიტორიისათვის, 

დაანგარიშებულია კლიმატის ცვლილების 27 ინდექსი, შედგენილია კლიმატის ცვლილების 

რამოდენიმე ინდექსის რუკა და შედეგები გამოქვეყნებულია საერთაშორისო იმპაქტ 

ფაქტორის მქონე ჟურნალებში თუ ადგილობრივ გამოცემებში.   

 ტროპიკული ღამე წარმოადგენს ერთ-ერთ უმნიშვნელოვანეს კლიმატის ცვლილების 

ინდექს. შესწავლილია ტროპიკული ღამეების დინამიკა და სივრცითი განაწილება 

საქართველოს ტერიტორიისათვის. 

